UPN talde parlamentarioari atxikitako foru parlamentari Miguel Bujanda Cirauqui jaunak 11-24/PES-00453 galdera idatzia egin du Santa Criz aztarnategiko indusketa arkeologikoen inguruko informazioa eskatzeko. Hona hemen Nafarroako Gobernuko Kultura, Kirol eta Turismoko kontseilariak horretaz ematen dion informazioa:
Vianako Printzea Erakundea-Kulturako zuzendari nagusiaren martxoaren 18ko 63/2024 Ebazpenaren bitartez, espedientea hasi zen “Muesko presa erromatarra” deritzon gune arkeologikoa interes kulturaleko ondasun deklaratzeko. Ebazpena interesdunei jakinarazi zitzaien eta 76. Nafarroako Aldizkari Ofizialean argitaratu zen, 2024ko apirilaren 16an. Vianako Printzea Erakundea-Kulturako zuzendari nagusiaren azaroaren 25eko 306/2024 Ebazpenean erantzuna ematen zaio “Muesko presa erromatarra” deritzon gune arkeologikoa interes kulturaleko ondasun deklaratzeko espedientea hasteko den Vianako Printzea Erakundea-Kulturako zuzendari nagusiaren martxoaren 18ko 63/2024 Ebazpenaren aurka egindako alegazioari. 
Ebazpen horretan adierazten denez, espedienteko interesdunek gora jotzeko errekurtsoa jartzen ahal dute, Kultura, Kirol eta Turismoko kontseilariari zuzendua, jakinarazi eta biharamunetik hilabeteko epean. Administrazio publikoek, berriz, administrazioarekiko auzi-errekurtsoa jartzen ahal dute, Nafarroako Justizia Auzitegi Nagusiko Administrazioarekiko Auzien Salari zuzendua, jakinarazi eta biharamunetik hasita bi hilabeteko epean, deusetan galarazi gabe horren aurretik Nafarroako Gobernuaren aurrean errekerimendua egin ahal izatea, Administrazioarekiko Auzien Jurisdikzioa arautzen duen uztailaren 13ko 29/1998 Legearen 44. artikuluan ezarritako moduan eta epeetan.
Oraindik ez dira amaitu ebazpen horretan legez ezarritako epeak; alabaina, behin epeok gainditu ondoren, espedientearekin jarraituko da.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen dena betez.

